Ներկայացնել. Հանձնել, հարկ եղած տեղը բերել՝ տալ, տրամադրել:
Պարզ. Ոչ ամպամած, պայծառ:
Միջոց. Այն ժամանակը, որի ընթացքում կատարվում է մի բան, ժամանակամիջոց:
Ապահովել. Կյանքի համար բավարար նյութական միջոցներ ստեղծել՝ տրամադրել՝ ընձեռել:
Հանգստություն. Հանգիստ լինելը:
Ներդաշնակություն. Ներդաշնակ լինելը:
Ավելացնել. Ավելի՝ ավելորդ պահել:
Բանջարեղեն. Բանջարներ և բանջարանոցային պտուղներ:
Միրգ. Ծառերի և այլ բույսերի թարմ կամ չորացրած պտուղը, որ հում կարելի է ուտել:
Պահպանում. Պահպանելը, պահպանվելը:
Հնարավոր. Որ կարելի է իրականացնել, իրագործելի:
Տարա. Այն, ինչի մեջ պահվում կամ փոխադրվում է ապրանքը:
Սառնարան. Տնային պայմաններում՝ ճաշարաններում ևն մթերքները սառը վիճակում և առանց փչանալու պահպանելու հարմարանք:
Խառնաշփոթ. Խառն և շփոթ, խառնիխուռն, անկարգ կերպով իրար խառնված:
Խուսափել. Մեկից՝ մի բանից հեռու մնալ՝ մի կողմ քաշվել:
Ազատել. Վատ հակումներից՝ արարքներից ևն զերծել՝ ետ պահել՝ հրաժարեցնել:
Ճաշ. Կեսօրին ուտելու կերակուր:
Հատուկ. Մյուսներից տարբեր, մեկի կամ մի բանի առանձնահատկությունը կազմող, յուրօրինակ:
Ճաշացանկ. Ճաշարանում մատուցվող ճաշերի և այլ ուտելիքների ու ըմպելիքների ընդհանուր ցուցակ:
Կազմել. Հավաքելով՝ համախմբելով՝ միավորելով կազմակերպել՝ ստեղծել: 
Ուտեստ. Այն ամենը, ինչ գործածվում Է որպես մարդկանց ուտելիք, պարեն, ուտելեղեն:
Թուղթ. Փայտանյութի՝ շորի ևն զանգվածից պատրաստվող բարակ թերթ՝ փաթեթներ ծրարելու՝ տպագրելու՝ գրելու ևն համար:
Դասակարգել. Դասերի՝ կարգերի՝ խմբավորումների բաժանել որոշ տարբերակիչ հատկանիշների կամ հատկությունների հիման վրա:
Տեսակ. Մեկ դասի մեջ մտնող առարկաների՝ երևույթների՝ միավորների ևն որևէ ընդհանուր հատկանիշով (ձև, հատկություն, կազմություն ևն) բնորոշվող կարգ՝ խումբ՝ տիպ:
Մակարոն. Անալի խմորից բարակ ու երկար խողովակների ձևով չորացրած սննդամթերք:
Սպիտակուց. Ձվի դեղնուցը շրջապատող սպիտակավուն թափանցիկ նյութը:
Ճաշատեսակ. Ճաշի՝ կերակրի տեսակ, կերակրատեսակ:
Ցուցակ. Որևէ կարգի բաների կամ անձանց գրավոր թվարկումը ներկայացնող փաստաթուղթ, ցանկ:
Ամրացնել. Ամուր դարձնել:
Խոհանոց. Վառարանով՝ օջախով՝ սալիկով ևն հարմարություններով առանձին շենք կամ սենյակ՝ ճաշ և այլ կարգի ուտելեղեններ պատրաստելու համար:
Հարմար. Պատշաճ, վայելուչ:
Մթերք. Այն ամենը, ինչ իբրև սննդամթերք է ծառայում, պարեն:
Խնայել. Խնայողաբար գործածել՝ ծախսել, հնարավոր չափով նվազագույնի հասցնել որևէ բանի վրա կատարվող ծախսերը:
Անհրաժեշտ. Խիստ հարկավոր, առանց որի անկարելի է յոլա գնալ:
Պարագա. Որևէ դեպքի՝ իրողության՝ գործընթացի զուգակցող և նրա վրա այս կամ այն ազդեցությունը գործող անցք՝ իրադրություն ևն, հանգամանք:
Դարակ. Պատին կամ պահարանի մեջ ամրացված հարմարանք՝ տախտակ՝ մեջը գրքեր՝ ամանեղեն ևն դնելու համար:
Պատ. Շինության՝ կառույցի ուղղահայաց մասը, որ ծառայում է որպես ծածկի հենարան և շենքը մասերի բաժանող միջնորմ, որմ:
Բույս. Օդի և հողի անօրգանական նյութերն օրգանականի փոխարկելու հատկությամբ օժտված օրգանական մարմին, որ մի մասով հաստատված է գետնի մեջ:
Անոթ. Բջիջներից հյուսված խողովակ, որով շպրժվում են ջուրը և նրա մեջ լուծված նյութերը՝ բույսի մեջ:
Տեղադրել. Իր տեղում դնել, տեղը դնել:
Մեծահասակ. Մեծ հասակ՝ տարիք ունեցող, հասակավոր:
Նախատեսել. Նախապես ենթադրել՝ կռահել՝ գուշակել:
Դեղամիջոց. Իբրև դեղ օգտագործվող միջոց:
Տուփ. Տարբեր նյութերից պատրաստված փոքր արկղիկ՝ սովորաբար՝ կափարիչով:
Ցանկանալ. Որևէ բան սրտանց ուզել, փափագել, կամենալ:
Դեղ. Հիվանդությունը բուժելու կամ կանխելու համար գործածվող նյութ, բուժանյութ:
Շփոթել. Սխալմամբ մի բան մի այլ բանի տեղ դնել՝ ընդունել՝ խառնել:
Հաճախակի. Հաճախ տեղի ունեցող՝ պատահող՝ կատարվող, հաճախ:
Օգտագործել. Ծառայեցնել իր նպատակին, կիրառել ըստ իր նպատակի՝ նշանակման:
Մաքրել. Մաքուր դարձնել, լվանալով կամ սրբելով կեղտը հանել՝ հեռացնել:
Տեղավորել. Դնել, զետեղել:
Հեշտություն. Հեշտ՝ դյուրին լինելը:
Հացաման. Հացի աման:
Փոխակերպել. Կերպարանքը փոխել, կերպարանափոխել:
Սարք. Որևէ աշխատանքի համար անհրաժեշտ գործիք՝ հարմարանք:
Լիցքավորել. Էլեկտրական եներգիա հաղորդել մի բանի, ելեկտրականությամբ օժտել:
Հարմարանք. Սարք՝ կահավորանք ևն, որի օգնությամբ կամ որի միջոցով արվում է մի բան:
Սկավառակ. Սկուտեղ: Բոլորակաձև մետաղյա տափակ բոլորակ՝ նետելու համար: 
Այբբենական. Այբուբենի կարգով: 
Ցանկանալ. Որևէ բան սրտանց ուզել, փափագել, կամենալ:
Խլել. Որևէ բան մեկի ձեռքից ուժով առնել:
Պիտակավորել. Պիտակ փակցնել՝ կպցնել:
Հաջորդականություն. Անմիջականորեն միմյանց հետևելը՝ հաջորդելը:
Զամբյուղ. Եղեգից կամ ուռենու՝ պրտուի ևն ճկուն ոստերից հյուսած կողով:
Սանդուղք. Իրար վրա բարձրացող աստիճանների շարք ներկայացնող կառույց՝ բարձրանալու և իջնելու համար, աստիճաններ:
Շարֆ. Վզնոց:
Հովանոց. Փայտե կոթին ամրացրած շառավիղաձև բացվող ու փակվող ճաղերի վրա քաշած կտորով հարմարանք՝ անձրևից և արևից պաշտպանվելու համար:
Ձեռնոց. Ձեռքի թաթերը պաշտպանելու հագնելիք, թաթպան:

